
IS-BWYLLGOR TRWYDDEDU 
 
DYDD MERCHER, 17 AWST 2022 
 
Yn 
bressenol: 

Cynghorydd Michael(Cadeirydd) 

 Cynghorwyr Kaaba a/ac Wood 
 

1 :   DATGAN BUDDIANNAU  
 
Ni dderbyniwyd unrhyw ddatganiadau buddiannau. 
 
2 :   CAIS CYMERADWYO TRWYDDED SAFLE - COPPA. YR AIS  
 
Yn Bresennol 
  
Ymgeiswyr:   Thomas O’Maoileoin - Thomas & Thomas Partners LLP 
                        Raj Manek - Cyfarwyddwr Eiddo, Various Eateries Trading Ltd 
                        Paul Whitefield - Various Eateries Trading Ltd 
  
  
Pobl Eraill:                 Dougald Robinson yn cynrychioli Cymdeithas Perchnogion 

David Morgan 
  
  
Y Cais 
  
Derbyniwyd cais am Grant Trwydded Safle gan Various Eateries Trading Limited o 
ran Coppa, 18 Yr Aixs, Caerdydd. 
 
 
Mae’r ymgeisydd wedi gwneud cais am y canlynol: 
 
 
(1)       Mewn perthynas â’r gweithgareddau trwyddedadwy canlynol:  

(i) Manwerthu alcohol i'w yfed ar y safle ac oddi arno: 
(ii) Darparu lluniaeth yn hwyr yn y nos (dan do) 
  

(2)       Disgrifiad o’r Safle (fel y nodwyd gan yr ymgeisydd): 
  

"Bwyty ciniawa drwy’r dydd a bar ar lefelau'r llawr gwaelod a'r llawr cyntaf. 
Mae Coppa eisoes yn gweithredu'n llwyddiannus mewn deg lleoliad o amgylch 
Llundain, y De-ddwyrain a'r Gorllewin". 
  

(3)        Oni bai y nodir fel arall, caiff yr eiddo fod ar agor i’r cyhoedd yn ystod yr oriau 
canlynol ac am unrhyw oriau sy’n codi yn sgil yr amseroedd ansafonol: 
 
 
Dydd Llun i Ddydd Sul: 09:00 i 00:30  
Nos Galan: 09:00 tan ddechrau’r oriau a ganiateir ar Ddydd Calan 
  

(4)       Darparu gweithgareddau trwyddedadwy yn ystod yr oriau canlynol: 
  



(i) Manwerthu alcohol i'w yfed ar ac oddi ar y safle: 
  
Dydd Llun i ddydd Sul: 09:00 tan 00:00 Nos Galan: 09:00 tan ddechrau’r oriau 
a ganiateir ar Ddydd Calan 
  
(ii) Darparu lluniaeth gyda’r hwyrnos (dan do ac awyr agored):  
  
Dydd Llun i Ddydd Sul: 23:00 tan 00:00   
Nos Galan: 23:00 i 05:00 
  

Atodwyd map sy’n dangos y safle a chynllun o’r safle hwnnw i’r adroddiad yn Atodiad 
A.  Cafodd yr aelodau hefyd wybod bod amodau ychwanegol wedi eu cynnig gan yr 
ymgeiswyr er mwyn bodloni'r amcanion trwyddedu a chytunwyd ar nifer o amodau 
pellach gyda Heddlu De Cymru.  Nodwyd y rhain yn Atodiad B ac Atodiad C o'r 
adroddiad yn y drefn honno. 
  
Sylwadau’r Ymgeisydd 
  
Gwahoddodd y Cadeirydd Thomas O'Maoileoin o Thomas and Thomas Partners i 
gyflwyno'r cais ar ran yr ymgeiswyr.  Cafodd yr aelodau wybod mai cais newydd am 
drwydded safle ar gyfer bwyty Coppa oedd hwn.  Byddai'r bwyty yn un o sawl un sy'n 
masnachu dan yr enw hwnnw yn y DU ond y cyntaf yng Nghymru. 
  
Nododd yr ymgeiswyr fod y lleoliad a ddewiswyd ar gyfer y safle o fewn ardal effaith 
gronnol yr awdurdod a'u bod wedi adlewyrchu ar sut y dylid cyflwyno'r cais ac roedd 
wedi ystyried y Datganiad o Bolisi Trwyddedu a'r Polisi Ardal Effaith Gronnol yn unol 
â hynny.  Dywedodd Mr O'Maoileoin fod yr oriau gweithredu wedi eu cwtogi o'r rhai a 
gyflwynwyd yn y cais gwreiddiol a bod y cais wedi'i wneud gyda'r bwriad gorau, gan 
ystyried pryderon y trigolion sy'n byw yn y cyffiniau. 
  
Derbyniodd yr ymgeiswyr y pryderon a nodwyd yn y sylwadau ysgrifenedig a gafwyd 
gan gymdeithas y perchnogion.  Roedd y ddeialog wedi bod yn gadarnhaol gyda 
chynrychiolydd cymdeithas y perchnogion a chytunwyd lleihau'r oriau a ganiateir 
ymhellach ar gyfer gweithgaredd trwyddedadwy fel a ganlyn: 
  
Dydd Sul i ddydd Iau byddai gweithgaredd trwyddedadwy yn dod i ben am 2300 awr 
Byddai gweithgaredd trwyddedadwy dydd Gwener a dydd Sadwrn yn dod i ben am 
hanner nos 
  
Cytunwyd hefyd ar ystyriaeth ychwanegol gyda Heddlu De Cymru i ddarparu 2 aelod 
staff diogelwch hyfforddedig gan ADD ar ddyletswydd yn y safle ar ddiwrnodau 
digwyddiadau mawr yng nghanol y ddinas. 
  
Gofynnwyd i'r aelodau nodi bod y drwydded safle a roddwyd ar gyfer bwyty The Ivy 
wedi ei roi tan 0100 awr 7 diwrnod yr wythnos.  Ond roedd yr amodau eraill ar 
drwydded safle The Ivy yn debyg i'r rhai a gynigiwyd yma.   
  
Cyfeiriodd Mr O'Maoileoin at y sylwadau ysgrifenedig a dderbyniwyd gan gymdeithas 
y perchnogion.  Cafodd aelodau wybod bod yr ymgeisydd yn derbyn y pryderon a 
godwyd, yn enwedig y rhai mewn perthynas â diogelwch a niwsans.  Er hynny, roedd 
yn deg dweud bod rhai o'r materion a godwyd yn ymwneud â materion cynllunio neu 
brydlesau tenantiaeth y trigolion eu hunain.  Roedd Mr O'Maoileoin yn hyderus y 



byddai parhau i drafod yn sicrhau y byddai'r safle'n gweithredu yn unol â'r amcanion 
trwyddedu. 
  
O ran niwsans sŵn, cynghorwyd aelodau y cytunwyd y byddai lleddfu acwstig yn cael 
ei ddarparu ar ffurf gwydro eilaidd fel modd o liniaru.  Rhagwelwyd y byddai hyn yn 
cael ei osod gyda chytundeb y landlord a'r awdurdod lleol.  
  
Dywedodd Mr O'Maoileoin y gallai'r pwyllgor fod yn hyderus na fyddai rhoi'r 
drwydded yn arwain at unrhyw effaith negyddol ar yr amcanion trwyddedu. 
  
Sylwadau Unigolion Eraill 
  
Siaradodd Mr Dougald Robinson gerbron yr Is-bwyllgor.  Dywedodd Mr Robinson ei 
fod yn croesawu'r cais yn fras ac, er bod rhai gwahaniaethau, y gobaith oedd y 
byddai'r rhain yn cael sylw y ddwy ochr. 
  
Nododd Mr Robinson ei fod wedi cwrdd â'r ymgeiswyr ar ddau achlysur ac roedd y 
newidiadau a ddeilliodd o hynny i'r cais o gymorth mawr, yn enwedig o ran mynd i'r 
afael â phryderon ynghylch anhrefn a diogelwch. 
  
Ar hyn o bryd mae gan drigolion ddefnydd unigryw o Lôn y Barri ac mae'r ymgeiswyr 
wedi cadarnhau nad oes angen mynediad iddyn nhw i'r rhan honno o'r adeilad.  
Roedd rhai pryderon o hyd am sŵn a niwsans ysgafn.  Roedd ffenestri ystafell wely 
Mr Robinson yn agos at ffenest agored yn barhaol tua 18 Yr Ais.  Roedd Mr 
Robinson o'r farn na fyddai'r lliniaru y cyfeiriwyd ato yn flaenorol wedi’i gytuno eto ac 
roedd angen rhywfaint o drafodaeth bellach ar y mater hwn. 
  
Croesawodd Mr Robinson y gostyngiad yn yr oriau gafodd eu cynnig gan yr 
ymgeiswyr.  Cafodd aelodau wybod bod gan denantiaid preswyl yn yr adeilad 
amodau 'llym' yn eu cytundebau tenantiaeth sy'n gorfodi polisi adeilad tawel.  
Cyfeiriwyd at rai pryderon sy'n weddill ynghylch amseru danfoniadau, casgliadau 
gwastraff a darparu ardal ysmygu allanol.  
  
Gwahoddwyd pob parti i wneud datganiadau cloi. 
  
PENDERFYNWYD: Ar ôl ystyried yr holl wybodaeth ac yn unol â gofynion Deddf 
Trwyddedu 2003, Canllaw Adran 182 a Datganiad Polisi Trwyddedu’r Awdurdod 
Trwyddedu ei hun, CYMERADWYODD yr Is-Bwyllgor y cais, yn amodol ar yr amodau 
y cytunwyd arnynt.   
  
Clywodd yr Is-bwyllgor gan yr ymgeisydd a’r gwrthwynebydd a gwrandawodd ar yr 
holl dystiolaeth a chyflwyniadau ac ystyriodd y deunydd ysgrifenedig.   Ystyriodd yr 
aelodau Ddeddf Trwyddedu 2003, Canllawiau Adran 182, ein Datganiad polisi 
Trwyddedu ein hunain ac ystyriwyd yr holl sylwadau ysgrifenedig a wnaed. 
  
Nododd yr Is-bwyllgor y cytunwyd ar nifer yr amodau ychwanegol cyn y cyfarfod.  
Cadarnhaodd yr ymgeiswyr hefyd fod amod ychwanegol yn cael ei gynnig o ran 
casgliadau gwastraff yn y safle a chytunodd i leihau'r awr derfynol a gynigir ar gyfer 
gweithgaredd trwyddedadwy o ddydd Sul i ddydd Iau. 
  
Rhoddodd yr aelodau sylw i'r sylwadau a gafwyd gan aelod o'r cyhoedd ac roeddent 
yn falch o glywed bod trafodaethau'n parhau rhwng yr ymgeisydd a chymdeithas y 



perchnogion ar gyfer y fflatiau.   Roedd yr Is-bwyllgor o'r farn na fyddai caniatáu'r cais 
hwn yn tanseilio'r amcanion trwyddedu.  Os nad oes tystiolaeth y bydd Trwydded 
Safle yn tanseilio'r amcanion trwyddedu, rhagdybir y caniateir y cais.  
  
Penderfynodd Aelodau felly ganiatáu'r cais, yn amodol ar yr amodau ychwanegol 
uchod.  
  
 
3 :   EITEMAU BRYS (OS OES RHAI)  
 
Ni nodwyd unrhyw eitemau brys. 
 
 
Daeth y cyfarfod i ben am 10.45 am 
 


